
Siunnersuut uunga: Qaffasinnerusumik ilinniartitaanerit pillugit Inatsisartut inatsisaat nr. xx, xx. xxx 

2018-imeersoq. 

(Ilinniartitaanermut, Kultureqarnermut, Ilisimatusarnermut Ilageeqarnermut Nunanut Allanullu 

Naalakkersuisoq) 

(Siullermeerneqarnera) 

 

Naalakkersusisut Inatsisartunut inatsisissatut siunnersuutaat demokraatiniik imak oqaaseqarfingissavarput.  

Nuannaarutingaarput naalakkersuisut imaattumik siunnersuuteqarmata, siullertut eqqaarusupparput 

ilinniartitaanerup inuiaqatingiinni aallaavingisariaqarmagu nunatsinni suliffeqarfiit suulluunniit 

pinginnaasanik atorfissaqartitaanik pilersuiffik.  

Ukiorpassuarni ilinniarfiit amerlavallaarput nunatsinni suliffeqarfiit  amingaateqarfiinik pilersuinnginneq. 

Tulluussaanissap eqqumaffingineqarluni inatsisitigut pituttuilernara assut nuannaarutingaarput.  

Mianersungassarli tassaavoq inatsisip piviusunngoreernera kingorna piviusumi inatsisip atuutilernissaa 

tassami tassani aattaat inatsisitta isumaat iluatsittutut oqaatingineqarsinnaalissammat. Tamannalu qanoq 

qulakkiissallugu aamma uangut inatsisartuni eqqartortariaqarparput. 

Professions-bachelor aamma bachelorit taaneqartartut imminnut allaanerussutaarussimasutut 

taakkartorneqarnera paasisinnaavara, qilanaaraaralu aamma taanna ataatsimiititaliami sukumiisumik 

misissussallugu.  

Ilinniarfigut nunarsuarmi ilinniarfinnut unammillersinnaanissaanut tunngassuteqartoq inatsisitigut 

qulakkeerneqarniarnera assut demokraatiniik nuannaarutingaarput aamma tamanna 

nipituuliutigiuaannarnikuungatsigu. Aammalu pingaartilluinnarlugu. Taamaattariaqarpoq pisuussutigut 

nunatsinni atorluarniarutsigit aaliangiisunerparpaavoq nunanut allanut avatangiisitsinnullu 

unammillersinnaaneq.  

Pikkorissutsikkut unammillersinnaasariaqarpugut, nunatsinni siuariartornissatsinnut taanna 

matuersaataammat.  

Ilinniartsitsisunut piumasaqaatinik qaffaanissaq isumaqatingaarput aamma pisariaqarfiini 

taamaattariaqarpoq, ilinniartitsisut taakkuupput qaffasissutsimik aalajangiisuunerpaat.  

Taamatut oqaaseqarluta ilinniartitaanermut ataatsimiitsitaliamut inatsisissatut siunnersuut 

ingerlateqqikkusupparput. 

 


